
   Мĕншĕн эп хусах

   Петĕр Ялгир | Юрă

   Вăтăра эп çывхаратăп.

Хĕртен ырлăх çук мана.

Мăшкăлаççĕ пур касра та:

«Авланман, теç, тăмана».



Кантурта эп шутçă пултăм,

Савĕç терĕм пикесем.

Темшĕн ман енне ним чул та

Çаврăнмарĕç йĕксĕксем.



Лайăх мăшăр тупăп терĕм,

Кайса кĕтĕм дояра.

Пĕр хĕрне те илĕртмерĕ

Мăйкла пуçлă ман кăтра.



Трактор тытрăм. Унпах кайрăм

Чуптумашкăн савнине.

Çук, капла та юраймарăм,

Лекрĕм эп суд аллине.



Хĕрсем темшĕн юратмаççĕ.

Хăмлаçа, тен, ман тухас?

Пит хисеплĕ халь хăмлаçă.

Унта юлмăп, тен, хусах?

  